
	[bookmark: _Toc228888966]1. Kontakt

	1.1. Institucioni i kontaktit
	Banka e Shqipërisë

	1.2. Njësia e kontaktit
	Statistikat e Sektorit të Jashtëm / Njësia e Pozicionit të Investimeve Ndërkombëtare dhe Vrojtimeve

	1.3. Personi i kontaktit
	Rudina Lilaj    
Ines Koçiaj

	1.4. Funksioni i personit të kontaktit
	Përgjegjës Sektori i Statistikave të Sektorit të Jashtëm
Përgjegjës Zyre i Zyrës së Pozicionit të Investimeve Ndërkombëtare dhe Vrojtimeve

	1.5. Adresa postare
	Selia Qendrore nr.2 e Bankës së Shqipërisë
Bulevardi “Dëshmorët e Kombit, nr.3, Tiranë

	1.6. Adresa elektronike (e-mail)
	rlilaj@bankofalbania.org 
ikociaj@bankofalbania.org

	1.7. Numri i telefonit
	+355 4 2419301/02/03/ (int. 634)

	1.8. Numri i faksit
	355 4 2419408

	[bookmark: _Toc228888967]2. Përditësimi i metadatave

	2.1. Çertifikimi i fundit i metadatës
	

	2.2. Publikimi i fundit i metadatës
	

	2.3. Përditësimi i fundit i metadatës

	[bookmark: _Toc228888968]3. Paraqitja statistikore

	3.1. Përshkrimi i të dhënave
	Investimet e huaja direkte (IHD) janë një kategori e investimeve ndërkombëtare që pasqyron një interes afatgjatë dhe një shkallë të konsiderueshme ndikimi nga ana e një investitori rezident në një ekonomi, ndaj një ndërmarrjeje rezidente në një ekonomi tjetër. Ato lejojnë analizën stok-transaksion të pozicionit të jashtëm të një vendi. Ato tregojnë në një moment të caktuar kohën, vlerën dhe përbërjen e:
• Mjeteve financiare të rezidentëve të një ekonomie që janë pretendime ndaj jorezidentëve
• Detyrimeve të rezidentëve të një ekonomie ndaj jorezidentëve
Të dhënat i transmetohen Eurostat-it nëpërmjet platformës SDMX, në përputhje me Vademecum-in e Bilancit të Pagesave (pyetësor T4.1, T4.2, T4.3, T5.1, T5.2).

	3.2. Sistemi i klasifikimit
	Kuadri metodologjik për hartimin e investimeve të huaja direkte është përcaktuar në Manualin e FMN-së për Bilancin e Pagesave dhe Pozicionin e Investimeve Ndërkombëtare, Botimi i Gjashtë (MBP6) dhe Sistemin Europian të Llogarive Kombëtare dhe Rajonale (SNA 2010), sipas Rregullores (BE) Nr. 184/2013. Manuali MBP5 ishte baza metodologjike deri në vitin 2007. Metodika shtesë është manuali i OECD-së për Investimet e huaja direkte (BD4).

	3.3. Mbulimi i sektorit
	Të dhënat hartohen dhe publikohen për fluksin dhe pozicionin e ekonomisë totale ndaj botës. Gjithashtu, fluksi dhe pozicioni e mjeteve dhe detyrimeve (si dhe drejtimi i IHD-ve në vend /jashtë) janë të disponueshme me ndarje sipas aktivitetit ekonomik.

	3.4. Konceptet statistikore dhe përkufizimet
	Treguesi hartohet bazuar në statistikat e Bilancit të Pagesave (BOP) të Eurostat-it, në përputhje me metodologjinë MBP6. Koncepti i rezidencës ndjek MBP6 dhe është plotësisht konsistent me Sistemin e Llogarive Kombëtare 2008 (SNA 2008). Një njësi institucionale konsiderohet rezidente në territorin ekonomik ku ka qendren mbizotëruese ekonomike të interesit. Cdo njësi institucionale është rezidente në një dhe vetëm një territor ekonomik.
Investimet e huaja direkte përfshijnë stokun dhe transaksionet ndërkombëtare që pasqyrojnë interes afatgjatë dhe kontroll ose ndikim të rëndësishëm ndërmjet investitorit direkt dhe ndërmarrjes së investimit të huaj direkt sipas MBP6.
Dimensionet për klasifikimin e IHD-ve janë:
(1) Instrumentet financiare:
Investime direkte- të ndara sipas instrumentave te palistuara dhe jo sipas instrumentave te palistuara dhe jo sipas instrumentave te listuar (për momentin Shqiperia nuk ka një treg bursash).
Kapital/njësitë e fondeve te kapitalit dhe investimit:
• Kapital dhe njësi/kuota të fondeve të investimit: të tjera përveç fitimeve të riinvestuara
• Kapital dhe njësi/kuota të fondeve të investimit: fitime të riinvestuara
Instrumente borxhi
• Investitor direkt në ndërmarrjet e IHD-ve
• Ndërmarrjet e IHD-ve tek investitori direkt
• IHD ndërmjet ndërmarrjeve simotra
(2) Ndarje sipas aktivitetit ekonomik — sipas NACE Rev.2
(3) Maturiteti (instrumentet e borxhit) — afatshkurtër ose afatgjatë, sipas maturimit origjinal dhe të mbetur
(4) Ndarje e sektorëve institucionalë të IHD-ve të pranishme në Shqipëri:
· Korporata depozituese, me përjashtim të Bankës Qendrore
· Sektorë të tjerë përveç institucioneve financiarë dhe qeverisë qendrore
                  -institucione financiare jo-bankare
                  -korporatat jo-financiare, ekonomitë shtëpiake dhe institucionet                    
                   jofitimprurëse në shërbim të ekonomive shtëpiake

	3.5. Njësia statistikore
	Njësitë institucionale rezidente përcaktohen në përputhje me manualin përkatës (MBP6) dhe lidhen me çdo individ, korporatë ose institucion tjetër që ka qendrën kryesore të interesit ekonomik në vend/territor gjatë një periudhe të caktuar, zakonisht mbi një vit.

	3.6. Popullata statistikore 
	Fluksi dhe stoku i mjeteve/detyrimeve financiare ndërmjet njësive institucionale rezidente të një vendi/territori dhe jorezidentëve përfshihen në IHD.

	3.7. Zona e referencës
	Investimet e huaja direkte në Shqipëri (mjete/detyrime) mbulojnë të gjithë territorin e Shqipërisë.

	3.8. Mbulimi në kohë 
	Të dhënat e publikuara për IHD-të janë në bazë tremujore. Të dhënat e pozicionit të IHD-ve në fund të vitit janë të barabarta me pozicionin në fund të tremujorit të katërt të atij viti. Të dhënat fillojnë nga viti 2003 dhe nga viti 2008 hartohen sipas manualit MBP6.

	3.9. Periudha bazë
	Nuk aplikohet.

	[bookmark: _Toc228888969]4. Njësia matëse

	4.1 Njësia matëse
	Të dhënat e PIN-it hartohen në monedhën vendase (ALL). Të gjitha transaksionet dhe pozicioni në monedhë të huaj konvertohen në milionë Lekë (ALL) duke përdorur kursin mesatar mujor të këmbimit për transaksionet dhe kursin e këmbimit të fundit të muajit për pozicionin, dhe publikohen në milionë Euro.

	[bookmark: _Toc228888970]5. Periudha e referencës

	5.1 Periudha e referencës
	Periudha e referencës është tremujore dhe vjetore.

	[bookmark: _Toc228888971]6. Mandati institucional 

	6.1. Akte ligjore dhe marrëveshje të tjera
	Të dhënat e investimeve  të huaja direkte hartohen bazuar në aktet ligjore të mëposhtme:
• Ligji "Për Bankën e Shqipërisë", Nr. 8269, datë 23.12.1997  i jep BSH detyrimin ligjor plotësues për të hartuar bilancin e pagesave të Shqipërisë.
https://www.bankofalbania.org/Rreth_Bankes/Legjislacioni/Ligj_nr_8269_date_23_12_1997_Per_Banken_e_Shqiperise.html
• Ligji Nr. 17 "Për Statistikat Zyrtare", 2018.
https://www.instat.gov.al/sq/rreth-nesh/legjislacioni/
• Vendimi 2009-70 i Këshillit Mbikëqyrës të BSH-së për Transaksionet Valutore.
• Vendimi 2009-45 i Këshillit Mbikëqyrës të BSH-së për raportimet në BSH.
• Vendimi 2017-19 i Këshillit Mbikëqyrës të BSH-së mbi "Kodin e Praktikës në Bankën e Shqipërisë".
• Programi Kombëtar i Statistikave Zyrtare 2022–2026.
https://www.instat.gov.al/sq/rreth-nesh/legjislacioni/
• Manuali i FMN-së — Manuali MBP6.
• Manuali mbi Statistikat e Tregtisë Ndërkombëtare në Shërbime (UN MSITS 2010).
• Manuali bazë i OECD-së për Investimet e Huaja direkte (BD4).
• Memorandumi i Mirëkuptimit ndërmjet INSTAT, BSH dhe Ministrisë së Financave.
https://www.bankofalbania.org/Statistikat/

	6.2. Shkëmbimi i të dhënave
	Banka e Shqipërisë (BSH) transmeton të dhënat në Eurostat në formatin SDMX, në përputhje me Vademecum-in e Bilancit të Pagesave:
• Pyetësori IHD T 4.1 dhe T 4.2
• Pyetësori IHD T 4.3
• Pyetësori IHD T 5.1dhe T 5.2


	[bookmark: _Toc228888972]7. Konfidencialiteti

	7.1. Konfidencialiteti - politika 
	Neni 58 (1) i Ligjit të Bankës së Shqipërisë ndalon administratorët dhe punonjësit nga marrja dhe transferimi tek palë të treta i çdo informacioni të marrë gjatë kryerjes së detyrave të tyre rutinë. Ligji për Statistikat Zyrtare garanton konfidencialitetin në nenin 31. Vendimet 2012-42 dhe 2017-19 të Këshillit Mbikëqyrës si dhe "Kodi Etik i Bankës së Shqipërisë" përmbajnë gjithashtu dispozita mbi konfidencialitetin.

	7.2. Konfidencialiteti - trajtimi i të dhënave
	Në përputhje me Ligjin Nr. 17 "Për Statistikat Zyrtare", 2018, trajtimi i të dhënave në lidhje me konfidencialitetin përcaktohet nga procedura legjislative.

	[bookmark: _Toc228888973]8. Politika e botimit

	8.1. Kalendari i publikimeve
	Të dhënat tremujore të investimeve të huaja direkte (fluks dhe stok sipas shtetit të origjinës dhe aktivtitetit ekonomik NACE) publikohen brenda t+85 ditë pas periudhës së referencës. Të dhënat publikohen në faqen e internetit të BSH-së sipas kalendarit të publikimit.

	8.2. Aksesi në kalendarin e publikimeve
	Kalendari i publikimit është i disponueshëm përmes linkut në vijim:
https://www.bankofalbania.org/Statistikat/Kalendari_i_statistikave_18667/

	8.3. Aksesi i përdoruesve
	Në përputhje me nenin 34 të Ligjit Nr. 17 "Për Statistikat Zyrtare" (2018), BSH publikon statistikat në faqen e saj të internetit duke respektuar pavarësinë profesionale dhe duke siguruar akses të barabartë për të gjithë përdoruesit. Kanalet e publikimit: faqja e internetit (të dhëna dhe analiza), kërkesat me shkrim dhe Raporti Mujor Statistikor i BSH-së.

	[bookmark: _Toc228888974]9. Shpeshtësia e shpërndarjes

	9.1 Shpeshtësia e shpërndarjes
	Të dhënat e IHD-ve publikohen me periodicitet tremujor, duke filluar nga T1/2014.
Të dhënat vjetore të IHD-ve janë për periudhën 2003–2013.

	[bookmark: _Toc228888975]10. Aksesi në të dhëna dhe qartësia

	10.1. Njoftim për media
	Nuk aplikohet.

	10.2. Publikime
	Formati i publikimit të statistikave në faqen e internetit të BSH-së kushtëzohet nga struktura e aplikacioneve informatike të publikimit. Të dhënat ngarkohen dhe mund të aksesohen nëpërmjet një baze të dhënash dinamike dy-dimensionale ku përdoruesi i jashtëm mund të zgjedhë periodicitetin, kohën dhe komponentët e BOP-it. Baza e të dhënave on-line është në formatin HTML dhe mund të kopjohet lehtësisht në Excel dhe CSV.

	10.3. Baza e të dhënave on-line
	https://www.bankofalbania.org/Statistikat/Statistikat_e_Sektorit_te_Jashtem/Investimet_e_huaja_direkte/


	10.4. Aksesi në të dhënat mikro 
	Nuk aplikohet.

	10.5. Të tjera
	Përdoruesit mund të paraqesin kërkesa specifike për të dhëna statistikore nëpërmjet adresës: statistics@bankofalbania.org

	10.6. Dokumentimi i metodologjisë 
	Metodologjia gjendet në faqen e BSH-së:
https://www.bankofalbania.org/Statistikat/Statistikat_e_Sektorit_te_Jashtem/Investimet_e_huaja_direkte/

	10.7. Dokumentimi i cilësisë
	Sektori dokumenton të gjitha proceset dhe procedurat e përdorura për të hartuar investimet e huaja direkte vetëm për përdoruesit e brendshëm.

	[bookmark: _Toc228888976]11. Manaxhimi i cilësisë

	11.1. Sigurimi i cilësisë 
	Cilësia e të dhënave ka rëndësi parësore për Bankën e Shqipërisë. Departamenti i Statistikave synon të sigurojë përputhshmërinë me standardet metodologjike ndërkombëtare si SNA 2010, kuadrin ligjor statistikor të EUROSTAT-it dhe kërkesat metodologjike të FMN-së (manuali MBP6). Detyrat e brendshme në lidhje me mbledhjen, përpunimin dhe publikimin e statistikave organizohen në mënyrë të tillë që të monitorohet nga afër cilësia.

	11.2. Vlerësimi i cilësisë
	Drejtimi i Bankës së Shqipërisë i kushton rëndësi punës mbi statistikat dhe ndërmerr iniciativa për të përmirësuar shkëmnbimin e të dhënave ndërmjet BSH-së dhe agjencive të tjera. Të dhënat mblidhen nga burime të besueshme duke aplikuar standarde të larta metodologjike dhe duke siguruar krahasueshmëri të lartë. Departamenti i Statistikave ka procese të brendshme për identifikimin dhe zgjidhjen e problematikave në faza të ndryshme të mbledhjes, hartimit dhe publikimit.

	[bookmark: _Toc228888977]12. Rëndësia

	12.1. Nevojat e përdoruesit
	Me disa përjashtime, grupi i të dhënave për nevojat e përdoruesve është i plotë. Shpeshtësia dhe momenti i publikimeve statistikore përputhen me shpeshtësinë dhe momentin e publikimit të analizave dhe raporteve ekonomike të prodhuara nga departamente të tjera në Bankën e Shqipërisë dhe departamentin e llogarive kombëtare në INSTAT.
Banka e Shqipërisë publikon statistikat e investimeve të huaja direkte sipas vendit partner të origjinës. Megjithatë, vendi partneri origjinës nuk është gjithmonë vendi i fundit i investitorit, pasi investimet mund të kanalizohen nëpërmjet qendrave financiare. Ky dallim është i rëndësishëm për interpretimin e saktë të të dhënave dhe për rritjen e transparencës.
Statistikat e IHD-ve sipas vendit partner janë shumë te rëndësishme, pasi ofrojnë njohuri mbi atë se kush investon, nga vijnë investimet dhe cilat janë risqet dhe mundësitë që dalin nga këto marrëdhënie ndërkombëtare.

	12.2. Kënaqësia e përdoruesit
	Nuk ofrohet.

	12.3. Plotshmëria
	Vlera e treguesit të plotshmërisë mbulon pothuajse të gjitha qelizat e dërguara në  Eurostat (gjatë tre viteve të fundit, të dhënat e investimeve të huaja direkte janë vlerësuar në përputhshmëri të lartë me kërkesat e Eurostat-it). Zbatimi i aplikacioneve të reja softuerike në procesin e hartimit dhe prodhimit siguron të dhëna tremujore, me ndarje gjeografike dhe sipas aktivitetit ekonomik të IHD-ve.

	[bookmark: _Toc228888978]13. Saktësia dhe besueshmëria

	13.1. Saktësia e përgjithshme
	Saktësia i referohet afërsisë së vlerësimeve me vlerat e vërteta të panjohura. Ky komponent i cilësisë matet duke shqyrtuar stabilitetin e të dhënave nëpërmjet madhësisë së rishikimeve. Rishikimet nuk nënkuptojnë gabime; ato kryhen kur burime të reja dhe informacion më i mirë bëhen të disponueshëm, duke rezultuar kështu në vlerësime më të sakta.
Nje politikë rishikimi e mirëpërcaktuar dhe e komunikuar publikisht është një sinjal i fortë i sistemit statistikor.Madhesia e rishikimit eshte nje masë e cilesisë së publikimit të parë te një grupi të dhënash specifike, krahasuar me versionin më të fundit të disponueshëm. Ekziston një kompromis ndërmjet afatit kohor dhe madhësisë së rishikimeve: sa më herët të kryhet publikimi i parë i një grupi të dhënash, aq më të mëdha priten të jenë rishikimet, ndërsa publikohen versione të mëvonshme të të njejtit grup të dhënash.
Rishikimet hartohen për agregatët kryesorë të IHD-ve si pjesë e procesit të monitorimit të cilësisë. Në përgjithësi, rishikimet e agregatëve të IHD-ve janë të moderuara dhe pasqyrojnë përfshirjen e të dhënave më të plota dhe me cilësi më të lartë, si pasqyrat financiare dhe raportimet e rishikuara nga ndërmarrjet.
Rishikime më të mëdha mund të ndodhin herë pas here, veçanërisht për fitimet e riinvestuara ose huadhënien ndër-kompani, ku vlerësimet fillestare tremujore mbështeten më tepër në informacion të pjesshëm ose metoda vlerësimi.
Lidhur me cilësinë e të dhënave tremujore kundrejt atyre vjetore, vlerësimet tremujore zakonisht bazohen në një kombinim të raportimit direkt dhe teknikave të vlerësimit afatshkurtër dhe për këtë arsye priren drejt rishikimeve. Të dhënat vjetore, nga ana tjetër, vinë nga burime dhe procese validimi më gjithëpërfshirëse dhe konsiderohen më të sakta. Me kalimin e kohës, të dhënat tremujore përputhen me rezultatet vjetore, gjë që përmirëson qëndrueshmërinë dhe besueshmërinë e përgjithshme.

	13.2. Gabim i kampionimit
	Nuk aplikohet.

	13.3. Gabim jo i kampionimit 
	Imputimi
Banka e Shqipërisë imputon të dhënat e investimeve të huaja direkte (fitimet e riinvestuara, dividentët) bazuar në të dhënat administrative mujore, tremujore dhe vjetore.

	[bookmark: _Toc228888979]14. Afatet kohore dhe përpikmëria

	14.1. Afatet kohore 
	Rregullorja (BE) Nr. 184/2005 e ndryshuar nga Rregullorja (BE) Nr. 555/2012 përcakton kërkesat e afateve kohore dhe vendos afatet për transmetimin e të dhënave tek Eurostat. 
Të dhënat e investimeve direkte transmetohen vjetore brenda 9 muajve pas periudhës së referencës.
Afatet kohore për të dhënat e pozicionit të investimeve ndërkombetare bazohen në disa etapa që janë: mbledhja, hartimi, validimi dhe publikimi i të dhënave. Tabela në vijim tregon afatet për secilën etapë. 
	Përshkrimi
	Mbledhja
	Rishikimi tremujor
	Vlefshmëria
	Transmetimi tek Eurostat

	IHD vjetor
	t+7 muaj
	t+8 muaj
	t+8.5 muaj
	t+9 muaj



Të dhënat e investimeve të direkte publikohen brenda t+85 ditë.
	Përshkrimi
	Mbledhja
	Hartimi
	Validimi
	Publikimi

	IHD (tremujor)
	t+30 ditë
	t+40 ditë
	t+60 ditë
	t+85 ditë


Seritë kohore për të dhënat më të hershme se sa periudha e fundit rishikohen në raste ndryshimesh metodologjike ose burime të reja të të dhënave. Afatet kohore për të dhënat përfundimtare mund të jenë të disponueshme dy vjet pas publikimit të parë. Në rastet e ndryshimeve të mëdha metodologjike rishikohet një seri më e gjatë kohore.

	14.2. Përpikmëria
	Transmetimi i parë i të dhënave në Eurostat u krye në shtator 2016, duke filluar nga viti 2014 vetëm për tre pyetësorë, dhe nga viti 2018 për të gjithë pyetësorët. Që atëherë, përpikmëria e transmetimit të të dhënave është përmirësuar ndjeshëm. Të dhënat e fundit të IHD-ve për pyetësorët T4.1, T4.2, T4.3, T5.1 dhe T5.2 për vitin referues 2024–2025 u transmetuan nga BSH në Eurostat në kohë. 
Nuk ka pasur raste të devijimit të datës së publikimit nga data e paralajmëruar. Data e publikimit të ardhshëm do të njoftohet paraprakisht. Në ditën e publikimit, të dhënat statistikore publikohen gjate gjysmës së dytë të ditës së punës. Përpiqemi që frekuenca e publikimit të statistikave ti përgjigjet sa më shumë kërkesave të përdoruesve.

	15.1. Krahasueshmëria gjeografike
	Të dhënat mbi investimet e drejtpërdrejta janë përpiluar sipas metodologjisë ndërkombëtare dhe janë të krahasueshme ndërkombëtarisht. Të dhënat janë gjithëpërfshirëse dhe transmetohen sipas vendeve partnere dhe aktivitetit ekonomik NACE.

	15.2. Krahasueshmëria kohore 
	Ekzistojnë seri kohore për investimet e huaja direkte duke filluar nga viti 2003. Kur ka ndryshime në burimet e të dhënave, metodologji ose vlerësime, seri historike rishikohen sa herë që është e arsyeshme. Që prej vitit 2014 përdoret metodologjia MBP6. Rastet e mospërputhjeve të përceptuara në kohë shqyrtohen individualisht.

	15.3. Koherenca e ndërthurjes së fushave
	Duke qenë se konceptet e investimeve të direkte, bilancit të pagesave, pozicionit të investimeve ndërkombëtare dhe llogarive kombëtare janë tani metodologjikisht konsistente me njëra-tjetrën, ky vlerësim synon të tregojë sa të konsoliduar janë këto fusha statistikore. 

	15.4. Koherenca e brendshme 
	Konsistenca e brendshme matet edhe duke vlerësuar respektimin e rregullave të integritetit dhe koherencën ndërmjet të dhënave tremujore dhe vjetore. Të dhënat mbi pozicioni e investimeve ndërkombëtare janë konsistente dhe gjithmonë rakordohen, për sa i përket variacioneve nga transaksionet, me transaksionet e llogarisë financiare në BOP, si dhe me të dhënat e borxhit të jashtëm. Rregullat e integritetit kërkojnë që shuma e komponentëve të jetë e barabartë me agregatët. Ato përcaktohen nga një sërë ekuacionesh, të cilat duhet te respektohen në grupet e të dhënave të transmetuara në Eurostat.

	16.1 Kostoja dhe ngarkesa
	Punonjësit e angazhuar me IHD janë pjesë e strukturës së zyrës së pozicionit të investimeve ndërkombëtare dhe vrojtimeve.

	17.1. Politika e rishikimit
	Procedura e rishikimit është e paracaktuar, konsistente në kohë dhe e disponueshme për publikun. Politika e rishikimit e Bankës së Shqipërisë ndjek një kalendar publikimi konsistent dhe transparent, ku cikli i rishikimeve është i paracaktuar dhe i disponueshëm për publikun. Parimet kryesore:
• Rishikimet ndjekin një procedurë racionale — kufizuar vetëm në rastet kur ka ndryshime në ndryshojnë statistikat.
• Rishikimet shoqërohen me shënime metodologjike — kur rishikimet janë madhore, statistikat e rishikuara shoqërohen me shënime metodologjike.
• Rishikimet janë të planifikuara — statistikat rishikohen sipas kalendarit të publikimit të shpallur në fillim të çdo viti kalendarik.
Procedura që ndiqet është përmbledhur në tabelën më poshtë:














	Statistikat
	Periodicitet
	Data e publikimit
	Periudha referuese*
	Rishikimet

	




Fluksi dhe stoku i IHD-ve
	




Tremujor
	Mars
	T4 (V-1)
	T1, T2 dhe T3 të vitit paraardhës
Dhe çdo tremujor të viteve të references V-2, V-3 dhe V-4.

	
	
	Qershor
	T1 (V)
	T1, T2, T3 dhe T4 të vitit paraardhës V-1

	
	
	Shtator
	T2 (V)
	T1 i vitit V-1 dhe çdo tremujor për V-2, V-3 dhe V-4.

	
	
	Dhjetor
	T3 (V)
	T1 dhe T2 të vitit aktual dhe çdo tremujor për V-1.


* Shënim: "T" qëndron për tremujor, "V" për vitin aktual dhe "V-1" për vitin paraardhës.

	17.2. Praktika e rishikimit  
	Rishikimet kryhen si rezultat i informacioneve të reja dhe kryhen në momente fikse publikimi. Në rast ndryshimesh metodologjike, publikohet një dokument shoqërues i shkurtër.
Rishikimet rutinë: burojnë nga mbërritja me vonesë e raportimeve ose nga korrigjimi i gabimeve, si dhe nga përfshirja e të dhënave të disponueshme vetëm në bazë gjashtëmujore ose vjetore. Një herë në vit, rishikohen të dhënat e flukseve dhe stokut të IHD-ve për tre vitet e fundit.
Rishikimet madhore: lidhen me rishikimet e metodologjisë ndërkombëtare (MBP6), ndryshimet në përkufizime, metoda dhe klasifikime, si dhe me zgjerimin e burimeve të të dhënave.

	18.1. Burimi i të dhënave 
	Raportimet direkte (IHD) janë kompani me volum të lartë transaksionesh ndërkombëtare dhe stok të lartë në investimet direkte. Raportuesit direktë janë korporata industriale dhe tregtare për të gjithë sektorët, të angazhuara në investime të huaja direkte. Këto kompani raportojnë të dhëna tremujore në lidhje me transaksionet e tyre të huadhënies/huamarrjes me jorezidentët: (1) transaksionet me kompanitë jorezidente që janë të lidhura (ndërkompani) jorezidente; (2) stokun dhe (3) transaksione jo-cash.
Agjencia Kombëtare e Burimeve Natyrore (AKBN) raporton të dhëna mbi ndërmarrjet e hidrokarbureve që janë aktive në Shqipëri.
Sistemi i raportimit të transaksioneve ndërkombëtare (ITRS) është sistem gjithëpërfshirës në mbledhjen e të dhënave. Sistemi i raportimit të transaksioneve ndërkombëtare (ITRS) siguron çdo muaj:(1) transaksionet cash me jorezidentët nëpërmjet bankave vendase (2) transaksionet cash nëpërmjet llogarive të ndërmarrjeve me bankat jashtë vendit dhe (3) transaksionet në llogaritë ndër-kompani me kompani jorezidente. 
Për vlerësimin e fitimeve të riinvestuara përdoren të dhënat mujore nga Drejtoria e Përgjithshme e Tatimeve. 
Sistemi i Unifikuar i Raportimit Financiar për të dhënat e mbledhura nga sistemi bankar është përcaktuar nga Departamenti i Statistikave Financiare për qëllime statistikore dhe Departamenti i Mbikëqyrjes Bankare për qëllime të mbikqyrjes bankare.
BSH mbledh të dhënat mujore nga bankat dhe degët e bankave të huaja dhe çdo tremujor nga institucionet financiare jo-bankare për të regjistruar mjetet dhe detyrimet e tyre me jorezidentët. Të dhënat përdoren gjithashtu për të vlerësuar dhe kontrolluar portofolin e letrave me vlerë që zotërojnë bankat, bashkë me investimin e huaj direkt që kanë. Çdo tremujor, BSH përdor gjithashtu të dhëna bilaterale (të dhëna pasqyrë) me vendet fqinjë mbi investimet e drejtpërdrejta. Çdo tremujor, BSH përdor gjithashtu të dhëna bilaterale (të dhëna pasqyrë) me vendet fqinjë mbi investimet e huaja direkte. Këto të dhëna përdoren për të përcaktuar stokun e investimeve direkte të huaja.
Qendra Kombëtare e Biznesit administron bazën e të dhënave të kompanive dhe përmban informacion mbi të gjitha subjektet (20,000 bilance vjetore). Ky burim të dhënash përdoret për të hartuar të dhëna mbi të ardhurat dhe stokun e investimeve të huaja direkte në vend dhe konsolidon të dhënat vjetore dhe tremujore një herë në vit, në muajin shtator.

	18.2. Shpeshtësia e grumbullimit të të dhënave
	Vjetore, tremujore dhe mujore.

	18.3. Grumbullimi i të dhënave
	Sistemi i Unifikuar i Raportimit Financiar për të dhënat e mbledhura nga sistemi bankar është përcaktuar nga Departamenti i Statistikave Financiare për qëllime statistikore dhe Departamenti i Mbikëqyrjes Bankare për qëllime të mbikqyrjes bankare.
BSH mbledh të dhënat mujore nga bankat dhe degët e bankave të huaja dhe çdo tremujor nga institucionet financiare jo-bankare për të regjistruar mjetet dhe detyrimet e tyre me jorezidentët. Të dhënat përdoren gjithashtu për të vlerësuar dhe kontrolluar portofolin e letrave me vlerë që zotërojnë bankat, bashkë me investimin e huaj direkt që kanë.
Fluksi dhe stoku i kapitalit të investimeve të huaja direkte jashtë hartohet pjesërisht nga raportimi direkt (ITRS) dhe pjesërisht nga burime pasqyrë si Banka e Kosovës.
Stoku i kapitalit të investimeve të huaja direkte në vend bazohen kryesisht në identifikimin e aksioneve të jorezidentëve mbi 10% të kapitalit të çdo ndërmarrjeje rezidente. Regjistri, gjithëpërfshirës dhe i përditësuar i kompanive DI është i disponueshëm me qëllim identifikimin e kompanive më të mëdha të investimeve direkte dhe ofrohet nga Instituti i Statistikave. Raportimi direkt (DI) përfshin ato kompani që kanë një volum të lartë transaksionesh ndërkombëtare dhe stok të lartë të investimeve të huaja direkte. Stoku regjistrohet gjithashtu duke perdorur të dhënat kontabël të ndërmarrjeve të investimeve të huaja direkte. Burimet e të dhënave varen nga sektori ekonomik i ndërmarrjes me investim të huaj direkt.
• Sektori industrial dhe tregtar: raportim direkt i kompanive IHD, ITRS dhe Qendra Kombëtare e Biznesit QKB (të dhëna vjetore); AKBN raporton të dhëna tremujore mbi ndërmarrjet e hidrokarbureve.
• Sektori i ndërmjetësimit financiar: raportim direkt.
• Sektori i sigurimeve: raportuesit e drejtpërdrejtë (IHD) dhe QKB (të dhëna vjetore).
• Sektori i pasurive të paluajtshme: stoku llogaritet kumulativ i flukseve.
Informacion më të detajuar gjendet në linkun në vijim: 
https://www.bankofalbania.org/Statistikat/Statistikat_e_Sektorit_te_Jashtem/Investimet_e_huaja_direkte/

	18.4. Vlefshmëria e të dhënave
	Validimi i të dhënave kryhet sipas disa niveleve:
• Niveli 1 i validimit - kontrolle cilësie lidhur me informacionin në skedar
• Niveli 2 i validimit - kontrolle në kuadër të rishikimeve
• Niveli 3 i validimit - kontrolle konsistence me të dhënat e llogarisë financiare të BOP-it.
Për çdo burim, kontrollohet koherenca e brendshme dhe e jashtme e të dhënave individuale në nivel ndërmarrje për transaksionet dhe stokun.Vlera e IHD-ve në fund të vitit referencë duhet të jetë e barabartë me shumën e:
• IHD-ve në fund të vitit paraardhës
• Transaksioneve të llogarisë financiare të BOP-it gjatë vitit referencë
• Rivlerësimeve nga ndryshimet e kursit të këmbimit
• Rivlerësimeve nga ndryshimet e tjera të çmimit
• Ndryshimeve të tjera në vëllimin e mjeteve/detyrimeve
Treguesit e IHD-ve (transaksionet) konsolidohen me treguesit e Bilancit të Pagesave (Llogaria Financiare) dhe treguesit e Borxhit të Jashtëm për kompanitë ndërhuadhënie.

	18.5. Përpilimi i të dhënave 
	
Sipas metodologjisë, stoku i mjeteve dhe detyrimeve financiare duhet të vlerësohet me çmimin e tregut. Meqenëse Bursa e Aksioneve aktualisht nuk është funksionale dhe përcaktimi i çmimit të tregut është i vështire të gjithë zërat e IHD-ve hartohen me vlerë kontabël, vlera që ndërmarrjet raportojnë në pasqyrat e tyre financiare. 
Dallimi ndërmjet borxhit afatshkurtër dhe afatgjatë bazohet në maturitetin origjinal. Borxhi afatgjatë përfshin të gjitha detyrimet me maturitet origjinal më shumë se një vit, dhe borxhi afatshkurtër përfshin ato detyrime me maturitet origjinal më pak se një vit.


	18.6. Rregullimi
	Nuk aplikohet.

